Nafarroako Parlamentuko Mahaiak, 2013ko irailaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amaya Zarranz Errea andreak aurkeztutako galdera, Nafarroako kontsumitzaileen eta erabiltzaileen elkarteentzako 2013rako diru-laguntzen deialdiaren emaitzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko irailaren 30ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak, Legebiltzarreko Erregelamenduan xedatuaren babesean, ondoko galdera egin du, Gizarte Politiketako Departamentuak idatziz erantzun dezan:

Nafarroako kontsumitzaile eta erabiltzaileen elkarteei diru-laguntzak emateko 2013ko deialdiaren emaitza. Gizarte Politiketako kontseilariaren ekainaren10eko 511/2013 Foru Aginduaren bidez onetsi zen deialdia. 

Zehazki, hauxe eskatzen dugu:

– Deialdian parte hartu zuten elkarteak.

– Diru-laguntza lortu zuten elkarteak eta emandako zenbatekoa.

– Zer egunetan esleitu ziren diru-laguntzak.

– Diru-laguntza lortu zuen elkarte bakoitzari dagokionez, diruz lagundutako proiektuen, programen edo jardueren zerrenda eskatzen dugu, bai eta kasu bakoitzean emandako diru-laguntza ere.

– Diruz lagundutako proiektu edo jarduketa bakoitzak lortutako puntuazioa, diru-laguntzen deialdiko bosgarren oinarriarekin bat.

Iruñean, 2013ko irailaren 24an

Foru parlamentaria: Amaya Zarranz Errea

